
NEWS   AND ARTICLES

Penulis: Nur Nadia Qausar Juhari dan Arif Azizi Che Harun

PROGRAM KARNIVAL SARAWAKKU MEMBACA
PUSTAKA NEGERI SARAWAK SIBU BERSAMA
KOMUNITI KG. JEMORENG

UiTM Cawangan Sarawak Kampus Mukah
dengan berbesar hati menerima jemputan
daripada Pustaka Negeri Sibu sebagai peserta
program komuniti pada 28 September 2024 di
perkarangan Perpustakaan Desa Kampung
Jemoreng, Daro. Program ini telah dirasmikan
oleh YB Dato’ Murshid Diraja Dr Juanda Bin Jaya,
Ahli Dewan Undangan Negeri Sarawak N44
Jemoreng dalam pengisian slot bacaan
bersama pemimpin. Program yang gah ini
bermula pada jam 8.00 pagi sehingga 4.30
petang dan telah dihadiri oleh komuniti
setempat daripada pelbagai peringkat umur.

Penganjuran program ini adalah merupakan
usaha untuk menyemai minat membaca serta
memupuk budaya ilmu dan pengetahuan di
kalangan masyarakat Sarawak bagi
membangunkan masyarakat yang lebih
berilmu, berinformasi serta berdaya saing. 

UiTM Kampus Mukah telah merealisasikan
sebahagian objektif utama program ini
dengan membawa masyarakat dengan lebih
dekat kepada pendedahan STEM khususnya
kepada pelajar sekolah rendah dan
menengah. Selain itu juga, UiTM Kampus
Mukah juga telah menjalankan sesi
penerangan tentang syarat kemasukan ke
institusi ini kepada pelajar-pelajar sekolah
menengah serta guru kaunseling di sekitar
bandar tersebut.

UiTM Kampus Mukah malahan turut
menunjukkan komitmen kepada masyarakat
awam tentang pentingnya pendidikan tinggi
kepada belia di sana serta mendokong
aspirasi pembelajaran sepanjang hayat
melalui minat dalam pembacaan.


